
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 22 DE AGOSTO DE 2024 

 
 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
 
ROGOS E PREGUNTAS 

Preguntas do Bloque Nacionalista Galego presentadas por escrito 
 

 
“1ª.- Que fixo o goberno local para axudar á Asociación amigos do Sáhara Galicia para buscar familias 
acolledoras?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que o organizou a asociación Solidariedade Galega co Pobo Saharauí dentro do programa vacacións en 
paz; que o organizaron eles; di que, de cara ao vindeiro ano, xa están en conversacións para participar e 
axudar en canto á difusión. 
 
 
“2ª.- Cal foi o motivo polo que non se convidou á corporación á recepción dos nenos saharauís?”. 
 
A Sra. presidenta manifesta que considera que foi unha recepción da Alcaldía e por iso non se convidou ao 
resto dos partidos políticos. 
 
 
 
“3ª.- Poden dicir que tipo de obsequios se lles ofreceu aos nenos saharauís’”. 
 
A Sra. presidenta manifesta que se lles entregou material escolar, que foi o que solicitou a entidade 
organizadora. 
 
 
 
“4ª.- Cal é a fórmula empregada para dar de baixa no padrón ás persoas que incumpren coa residencia?”. 
 
A Sra. presidenta concede o uso da palabra ao Sr. Mallo Castro quen, unha vez concedida, manifesta que 
como norma xeral as baixas se xestionan segundo o establecido no artigo 74 do Regulamento de 
poboación e demarcacion territorial das entidades locais, do seguinte xeito; os concellos deben remitir ao 
Instituto Nacional de Estatística (INE) por medio dun sistema de intercambio de datos as altas producidas 
ao longo do mes para que este organismo poida exercer as tareas de coordinación entre os distintos 
concellos a nivel nacional; que cando o Instituto Nacional de Estatísta (INE) non detecta a alta noutro 

municipio, e o concello é coñecedor de que a persoa non reside nese domicilio se instrúe un expediente de 
baixa de oficio ou troco de domicilio de oficio se reside dentro do termo municipal; que na tramitación do 
expediente de baixa ou troco de domicilio de oficio segundo establece o artigo 72 é necesario dar 
audiencia aos interesados, que normalmente se fai a través de notificación coa publicación no BOE, e 
informe vinculante do Consello de Empadroamento, (que é un organo colexiado de colaboración entre a 
Administración do Estado e os concellos en materia padroal). 
 
 
 
“5ª.- Pensa o actual equipo de goberno manter en exclusiva (agás cando así o soliciten os interesados) a 
celebración de matrimonios civís?”. 
 
A Sra. presidenta concede o uso da palabra ao Sr. Mallo Castro quen, unha vez concedida, manifesta que 
nestes momentos non se contempla ningunha modificación ao respecto. 
 
 
Pregunta do Partido Popular presentada oralmente 
 
Respecto da noticia publicada en canto ao detido en Cambre por exhibir de xeito ameazante un machete e 
un coitelo, o Partido Popular pregunta por que o goberno municipal non garante a seguridade das persoas 
nos eventos organizados polo concello. 
 
A Sra. presidenta manifesta que se lle contestará por escrito. 
 
 

 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 

 

ROGOS E PREGUNTAS 

 
Preguntas do Bloque Nacionalista Galego presentadas por escrito 

 
 
 
“1ª.- Cal é a avaliación do Concello de Cambre con respecto das obras de dragaxe e recuperación da ría 
do Burgo?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que non lle pode facer a avaliación; que non sabe a que se refire; que lle rogaría que matizase a pregunta. 

A continuación, intervén o Sr. Carballada Rodriguez e pregunta se hai posibilidade de replicar; ao que a 
Sra. presidenta manifesta que non. 
 
 
 
“2ª.- Cales son as relacións mantidas co Ministerio de Medio Ambiente?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que son as normais do ámbito institucional. 
 
A Sra. Prieto Miramontes intervén e manifesta que isto non é unha contestación; ao que o Sr. González 
Leirós manifesta que é a pregunta que fixo. 
 
 
 
“3ª.- Analizaron xa a posibilidade de pegar carteis nos colectores de lixo, animando á veciñanza ao seu bo 
uso?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que están a traballar nisto. 
 
A Sra. Prieto Miramontes pregunta se pode concretar algo máis; ao que o Sr. González Leirós di que están 
a examinar esta cuestión, ten unha idea, pero teñen que aclarar a posición. 
 
A seguir, a Sra. Presidenta aclara que esta cuestión a ten que realizar a persoa que estivo a traballar como 
secretario municipal ata o luns e que non tivo tempo material para poder facer o traballo de urbanismo. 
 
A Sra. Prieto Miramontes agradece a aclaración da Sra. presidenta e manifesta que viu estes carteis nuns 
contedores noutro lugar pero que non visualiza onde foi; ao que a Sra. presidenta di que depende das 
ordenanzas de cada concello. 
 
 
 
“4ª.- Cal é a valoración que fai o goberno municipal do Galaicoi 2024?”. 
 
A Sra. presidenta concede o uso da palabra ao Sr. Boga Moscoso quen, unha vez concedida, manifesta 
que a valoración é moi boa. 
 
 
 
“5ª.- Que nos poden avanzar sobre o procedemento de urbanización na zona dos Campóns?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que está no proxecto de compensación; que mentres tanto non estea non se pode avanzar; sinala que non 
é un proxecto deste goberno municipal; que non ten ningunha crítica a outros gobernos e todo o respecto 
para os dereitos dos propietarios; que ten que haber pequenas expropiacións das marxes da estrada. 

“6ª.- Diante dunha pregunta feita por este grupo municipal sobre a limpeza dos diferentes locais sociais 
municipais, díxoselles que eran as distintas asociacións quen levaban a cabo ese servizo. Comprobaron 
que esta información non é certa, pois nalgúns locais contan con limpeza pagada polo concello. Cales son 
os criterios utilizados para esta discriminación?”. 
 
A Sra. presidenta concede o uso da palabra á Sra. Pan Matos quen, unha vez concedida, manifesta que 
non hai criterio; que é un histórico que os de ámbito urbano se limpan porque son os que ocupan as 
asociacións da terceira idade. 
 
 
Preguntas do Partido Popular presentadas oralmente 
 
 
- A teor da conversación telefónica mantida co Sr. González Leirós para que a propietaria limpe a finca 
situada nos Castros do Bosque, solicita que se cumpra con esta obrigatoriedade. 

 
A Sra. presidenta concede o uso da palabra ao Sr. González Leirós quen, unha vez concedida, manifesta 
que nesa conversa lle comunicou un feito non oficial; que se están dando os pasos oportunos. 
 
- Hai máis de 1.600 denuncias?. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que son 3.000. 
 
- Que criterio se segue para a limpeza subsidiaria?. 

 
A Sra. presidenta concede o uso da palabra ao Sr. González Leirós quen, unha vez concedida, manifesta 
que hai un acordo con Seaga no que Seaga fai a inspección e prepara a documentación e que o Concello 
notifica e isto é o proceso que se fai; que cando chegan as notificacións aos destinatarios, se presentan no 
concello e explican o seu caso, aparecendo diferentes casuísticas (xa limparon, xa venderon, etc...). 
 
A Sra. presidenta intervén e manifesta que tamén detectou que chegan as notificacións nunhas parcelas si 
e no lateral, non. 
 
- Actúan por orde de chegada da denuncia?. 

 
A Sra. presidenta concede o uso da palabra ao Sr. González Leirós quen, unha vez concedida, manifesta 
que as denuncias chegan por lotes dunhas trescentas; que non sabe se estas denuncias se tramitan por 
ámbito ou por día da inspección; que é Seaga quen o fai; pero que unha boa pregunta e que a fará. 
 
A Sra. Espiñeira Galán manifesta que tamén é interesante ter en conta o tema da gravidade que pode ter 
esa finca. 
 
A continuación, a Sra. presidenta concede o uso da palabra á Sra. Prieto Miramontes quen, unha vez 
concedida, manifesta cal é o organismo da Xunta que se encarga disto. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que é Seaga. 

- Canta xente se presentou para informarse sobre o traballo de Amazon. 
 
A Sra. presidenta concede o uso da palabra ao Sr. Boga Moscoso quen, unha vez concedida, manifesta 
que sobre cento setenta persoas. 
 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
ROGOS E PREGUNTAS 

 
Preguntas do Bloque Nacionalista Galego presentadas por escrito 

 
 
 
“1ª.- Cal é a valoración que fai o goberno municipal do Rock in Cambre 2024?”. 
 
O Sr. presidente concede o uso da palabra ao Sr. López Saborido quen, unha vez concedida, manifesta 
que respecto do rock infantil, houbo moita xente e foi un éxito; que foi un acerto facer dous días para isto; 
en canto ao rock in Cambre, a avaliación artística foi moi alta e respecto da asistencia de público, houbo 
pouca xente, dado que coincidíu con outros eventos; que se cambiaron as datas deste acontecemento 
pero que hai que estudar isto. 
 
 
“2ª.- Que explicación poden trasladar da suspensión da carreira popular do 15 de agosto?”. 
 
O Sr. presidente concede o uso da palabra ao Sr. López Saborido quen, unha vez concedida, manifesta 
que a carreira popular non se puido celebrar en tempo e forma por motivos técnicos; que traballarán para 
que non volva a ocorrer. 
 
 
“3ª.- Poden informar do número de veciños que finalmente pasarán a traballar en Amazon Espíritu Santo?”. 
 
O Sr. presidente manifesta que aínda están en proceso de preselección; ao que a Sra. Prieto Miramontes 
manifesta que víu novas respecto disto nas redes sociais; o Sr. presidente manifesta que oficialmente non 
hai nada. 
 
 
“4ª.- Cal é o motivo de ter fechada a Casa das Palmeiras todo o mes de agosto?”. 
 
O Sr. presidente concede o uso da palabra ao Sr. López Saborido quen, unha vez concedida, manifesta 
que esta pregunta tamén se fixo o ano pasado; que por cuestións de estatísticas durante todo o ano e 
falado e consensuado cos técnicos, nos meses estivais (xullo e agosto) o número de público na Casa das 
Palmeiras é moi pouco, tendo en conta a demasiada oferta cultural existente; que se fixo o esforzo para 
darlle un impulso pero o resultado non foi o axeitado en canto á asistencia. 


